
Secunda sentupada Piemont-Grischun

13—16 da zercladur 1963

En vesta dil centenari dalla naschientscha da Peider Lansel e dil giubi-
leum dalla renconuschientscha da nossa viarva sco lungatg naziunal han nos
amitgs dil Piemont elegiu il Grischun romontsch per liug dalla secunda
sentupada. Da Samedan tochen Sent, da Sent tochen Cuera, Flem e Muster
ein eis percurri nies intschess. L'aura ei deplorablamein buca Stada zun fa-
voreivla, mo quei ha buca impediu nos hosps da commemorar dignamein
a Sent il grond defensur dil romontsch, da seschar orientar a Tavau-Fraucn-
kirch davart las casas dils Walsers, d'assister a Cuera ad ina sesida culturala

e da visitar Texposiziun ambulonta a Domat, il curtgin d'honur a Trun
e la venerabla claustra da Muster. Malgrad la liunga via ha il contact
persunal buca muncau ton tier Tamicabla serada a Samedan cun cooperaziun
dil chor mischedau sco tier las autras occurrenzas. Dr. Gaetano di Sales

e nies compatriot e fervent Romontsch a Turin, Adolf Caratsch, han senza
dubi contribuiu buca pauc alla beinreussida da quella scuntrada che ha in-
firmiu ils ligioms denter nus e nos amitgs dil Piemont.

Las scoletas

Ear pigl on 1963 dastgagn nus constatar ca nossas scoletas ân cumpla-
nieu lur missiun a nus eassan angraztgevels ca nus vagn puspe savieu catar
las giuvnas basgnevlas par ocupar mintga scoleta cun egna mussadra. Igl
problem da catar matas adatadas par quela clamada ad oravàntut da quelas
ca en prontas da far igls tres ons d'amprentissadi a da survagnir cun quegl
me egna pintga paia, vean a davantar adigna ple grànd.

Tier las scolettas da la LR vagn nus gieu las savundintas midadas:
Suainter egn fidevel survetsch da 17 ons â Tonda Barbla Cavigilli, oz düna

Herzog, banduno la scoleta da Flem-Vitg segls davos da zarcladur par
samaridar l'antscheata da satember. An sieus plaz e vagnida clamada
giuvna Johanna Michael da Fardegn, ca veva mano tres ons la scoleta da
Roten. Cun piascher a curascha â giuvna Ursula Elsbeth Joos dad Andeer
surprieu l'antscheata d'oetober la scoleta da Roten. Ear a Tumegl â'gl do

egna midada. Giuvna Ida Caspar â surprieu la scoleta da Surava ca vean
manada davent da l'antscheata da zarcladur sco scoleta da suron. Par ela
vainsa cato sco suezessura giuvna Lorenzia Arpagaus da Razèn.

Ear tier las scoletas sustanidas â'gl do anqual midada:
Sora Gaudentia Monn ca â surprieu egna da las duas scoletas se MustèV

e vagnida rimplazzada tras sora Vigelia Monn. Sco remarco survart â

giuvna Ida Caspar da Lantsch surprieu la scoleta da Surava. A Valbella
e vagnida avierta l'antscheata da fanadur egna nova scoleta ca vean
manada da giuvna Madlaina Bergamin da Lai. La scoleta da stad da Segl e

vagnida manada da giuvna Mierta Pedrun da Silvaplana. Champfer a mido
sia scoleta da stad an egna scoleta da suron ca e vagnida surprida da giuvna

Madalena Juon da Brail. Giuvna Chatarina Stecher da Cinuos-chel ca â

mano 4 ons la scoleta da Zuoz, â gieu nozas igl mains da satember ed

ascheia ân ear quels da Zuoz gieu dad ancurir egna nova mussadra c'els
ân cato an giuvna Rosina Huder dad Ardez.

Davent digl amprem da satember 1963 â igl martgieu da Glion
surprieu igl menaschi da la scoleta rumantscha, ascheia ca quela figurescha
oz sco scoleta sustanida a betga ple sco scoleta mantanida da la LR.

Igl mains da satember e vagnieu do ad Andeer egn curs d'antruvida-
maint da tres eandas par mussadras da scoleta, a quegl sut la direcziun da
las giuvnas Anna-Lina Felix, inspectura, Anna Capadrutt, mussadra, Preaz
a Helena Michael, mussadra, Ziràn. Prieu part digl curs ân las giuvnas:
Irma Casty, Trin, Celina Deragisch, Sedrun, Matilda Dermon, Muster,
Madlaina Bergamin, Lai, Betta Fratschöl, Ardez, Rosina Huder, Ardez,
Chatrina Mayer, Sent, Ottilia Ritz, Guarda. Igls 9 da november â gieu
liac a Tusàn la cunfarenza anuala da la Cuminanza Mussadras Rumantschas

ca e Stada frequentada da 40 mussadras a nou ca duna Vreni Bau-
mann-Cabalzar, Turitg nus â referieu sur digl gioi da Casparet.

A las mussadras ca ân banduno, par egna raschun near Totra nossas
scoletas, angraztgainsa par la lavur prestada ad a quelas ca nus en resta-
das fidevlas near ca en entradas sco novas mussadras an survetsch, giavi-
schainsa cumplagna satisfacziun a cuntantientscha an lur beala clamada.

Anna-Lina Felix

Teater

Las relaziuns cun la Societa per il teater populär svizzer (STPS) han
manà ad üna cunvegna tanter ditta società e la LR, in quel sen cha la Lia
surdi a la STPS eir la chüra dal teater rumantsch. La LR metta a disposiziun

a la STPS las finanzas bsögnusas per realisar il program büdschettà
minch'an e la STPS renda minch'an quint a la LR tras ün rapport annual.
La cunvegna es entrada in vigur als 1-4-1963.

Sco prüm früt da quista cunvegna as po resguardar ils differents cuors
organisats in Grischun:

Cuors da bellet 5 october a Tusan, 6 october a Trun, cun 14 e 12

partecipants, demonstrader Jösi Durst, Thalwil.
Cuors tecnic als 12/13 ed als 19/20 october a Cuoira cun gnanc'üna

